Shirin Mandela Washington Fellow Ya Kulla Zumunci Tsakanin
Kwararru Kan Harkokin Kiwon Lafiya

Ranar Lahadin da wuce, wani tsohon dalibin Shirin Mandela Washington Fellow,
na shekarar 2015, Mista Kunle Adewale, ya Kaddamar da wata Dabarar Kara
Samun Kwarewa, A Tsakanin Jami’an Harkokin Kiwon Lafiya, domin masu kula
da kiwon lafiya, ga al’'umma da kuma Kwararrun masana harkokin zane-zane, dake
Lagos.

Kwararru, a fannonin harkokin magunguna, har 85, ciki har da likitoci da
ma’aikatan aikin jinya, da Kwararrun masu kulawa, kazalika da masu zane-zane, su
15, suka samu shiga shirin na tsawon shekara guda.

Daliban shirin, su 100, za su gudanar da jerin duk wani al’amarin da zai sanya a
KirKiro da abinda ya shafi irin su zane-zane, da fenti, da kuma zana Kananan yara

da kuma matasan dake fama da cututtukan sickle cell, da na huka, da kuma tabin
hankali.

Za a gudanar da wannan bitar ne, ga marasa lafiya, daga wadansu zababbun
asibitoci da wuraren shan magunguna, dake Lagos, ciki har da Cibiyar Bayar da
Magunaunan Cutar ta Sickle Cell, ta Kasa, dake Unguwar Idi Araba; da Asibitin
Koyarwa na Jami’ar Lagos, (LUTH); da Asibitin Kula da Mahaukata, ta Tarayya
dake Unguwar Yaba.

Ayyukan zane-zane, na da bukatar hada hannu da harkokin kulawa da kiwon
lafiya, da nufin bunkasa duk wani al’amarin da ya shafi kula da marasa lafiya.
Sashen kula da harkokin diflomasiyya, na Karamin Ofishin Jakadancin Kasar
Amirka, dake Lagos ne, ke bayar da kudaden gudanar da aikin.

A cewar Adewale, wanda shine ke jagorantar aikin, na Kwangilar Zane-zane, a
Nijeriya, da kuma tunani kan zane-zanen, ga harkokin Warkar da Cututtuka, zai
inganta duk wani tunanin da wata asibiti take da shi, a matsayin cibiyar horarwa da
kuma warkar da cututtuka.

“Akwai Karin hujjar cewa, nunin zane-zanen, musamman surorin halittu, na iya
taimaka wa duk wata jinya, ciki har da gajeren lokacin da za a zauna a asibiti, da
kuma rage zogi, da damuwa,” in ji shi.



Da take jawabi, a wajen Kaddamar da Shirin Na Zane-zane Don Warkar da
Cututtuka, Jami’ar Hulda da Jama’a, ta Karamin Ofishin Jakadancin Kasar
Amirka, dake Lagos, Ms. Darcy Zotter, ta jaddada fatan cewa wannan tunanin zai
taimaka, matuKa, wajen inganta ingancin rayuwar dukan marar lafiyar da ya
halarce shi.

“Shirin Zane-zanen Kan Warkar da Cututtuka, zai kuma kasance wata alama, ta
irin ayyukan da Ofishin Jakadancin Nijeriya ke burin aiwatarwa. Sassan Hulda da
Jama’a, na Ofishin Jakadancin na Kasar Amirka, a Nijeriya ne ke bayar da dukan
kudade da kuma tallafin bayar da damar gudanar da ayyukan, masu kama da haka,
wadanda ke da tasiri ga kyautata jin dadin rayuwa.

“Muna farin cikin tallafa wa wannan aikin, wanda ke neman canja fasalin gudanar
da harkokin kiwon lafiya da kuma warkarwa, ta hanyar zane-zane. Shirye-shiryen
fasahar zane-zane, na iya taimaka wa marasa lafiya, wajen samun sauKi, ta hanyar
da ta dace,” in ji Zotter.

i



